ӨМНӨХ ҮГ

Орчин үеийн мэдлэгт тулгуурласан эдийн засагтай нийгэмд боловсрол нь эдийн засгийн өсөлтийн хөдөлгөгч хүч, нийгмийн тэгш байдалд нөлөөлөх үндсэн хүчин зүйл болж байна. Энэ нь суралцагчдын, ер нь иргэдийн суралцах, боловсрох үйл явцад чухал хувь нэмэр оруулдаг багшийг хэрхэн бэлтгэж байгаа болон тэдний үйл ажиллагааны чанарт хяналт шинжилгээ, үнэлгээ хийх, хөгжилд хэр дэмжлэг үзүүлж байгаа зэргийг дахин авч үзэхийг шаардаж байна. 
	
XXI зууны босгон дээр эл хэрэгцээг олж харсан олон улс үндэстэн багш бэлтгэх, давтан бэлтгэх, мэргэшүүлэх сургалтын агуулгадаа дүн шинжилгээ хийж, багш боловсролын хөтөч нь “Багш” мэргэжлийн стандарт болохыг хүлээн зөвшөөрч,  уг стандартыг боловсруулан, хэрэгжүүлж байгаа билээ.  
	
	Монгол улсын боловсролын их сургууль (МУБИС) нь багшлах боловсон хүчин бэлтгэхэд тэргүүлэх үүрэг гүйцэтгэдэг үндэсний их сургуулийн хувьд багш бэлтгэх сургалтын чанарыг сайжруулах эрэл хайлтыг тууштай дэмжиж, тус их сургууль байгуулагдсаны  60 жилийн ойг угтсан олон ажлыг багш боловсролын шинэчлэлд чиглүүлсэн юм.      

МУБИС-ийн Боловсрол судлалын сургуулийн “Боловсролын шинэчлэлийг судлан түгээх төв”-өөс санаачилсан “Багш мэргэжлийн стандартын харьцуулсан судалгаа” төслийг АНУ-ын засгийн газрын Хуберт Х.Хамфрей хөтөлбөрийн дэмжлэгтэйгээр амжилттай хэрэгжүүллээ. 
  
Уг төслийн хүрээнд “Багш” мэргэжлийн, ялангуяа “Багш бэлтгэх сургууль төгсөгчийн стандарт” боловсруулах хэрэгцээ шаардлага, уг стандартыг боловсруулан хэрэгжүүлж буй олон улсын туршлагад дүн шинжилгээ хийлээ.

Энэхүү харьцуулсан судалгаа нь бусад улс оронд багш мэргэжлийн стандартыг боловсролын чанарыг сайжруулах эрэл хайлтыг дэмжих, багш өөрийгөө хөгжүүлэх хэрэгцээг олж харахад нь туслах хэрэглүүр болгон ашиглаж буй нийтлэг туршлагыг илрүүлэхэд чиглэсэн юм. Ингэснээр багшлах эрхээ хараахан аваагүй байгаа төгсөгчид болон шинэ багш нарт  багшийн ажлын байранд өөрийгөө бэлтгэхэд “төгсөгчийн” стандарт чухал хөшүүрэг болж байгаа туршлагыг хуваалцах боломжийг олгоно гэдэгт итгэлтэй байна.  

МУБИС-ийн Боловсролын шинэчлэлийг судлан түгээх төв нь энэхүү судалгааны тайлан, зөвлөмжийг боловсруулан гаргаж байгаагаа нэр төрийн хэрэг гэж үзэж байна. Энэхүү судалгааг тус төв дангаараа хийж гүйцэтгээгүйг тэмдэглэхийн дашрамд, тус их сургуулийн салбар сургуулиудын багш нар, АНУ-ын Теннеси мужийн Вандербилтын их сургуулийн профессорууд, Монголын боловсролын хамтын ажиллагааны нийгэмлэг болон “Боловсролын үнэлгээ шинэчлэл” зөвлөх төвийн судлаачдын мэдлэг, оюуны бүтээлч оролцоо, зөвлөмжид гүнээ талархаж байгаагаа илэрхийлье.  

Энэхүү судалгааны үр дүнгээс гарсан олон шинэ санаа, туршлага, дүгнэлтүүд, зөвлөмж нь багш боловсролын шинэчлэлд биднийг чиглүүлсээр байх болно гэдэгт эргэлзэхгүй байна. 

Сэнгээгийн Энхтүвшин 

Төслийн удирдагч 
PREFACE
	In the modern society with knowledge based economy, education is the key factor of economic growth and social equality. Thus there is a need of reconsideration in training those who play main roles in educating learners and the people in general, the teachers; monitoring and assessing the teaching quality and measuring their contribution to the national development. 
	A number of countries and nations, who had noticed this necessity of change in the eve of XXI century, have analyzed the content framework of their teacher training, accepted the Teacher Professional Standard as a “Guide” to the teacher education, developed the standard and implemented it. 
	As a nation’s leading university in preparing teachers, Mongolian State University of Education (MSUE) has always encouraged any new endeavor of enhancing teacher training quality and directed great deal of activities within the framework of its 60 years’ anniversary in teacher education innovation.      
	With the support of Hubert H. Humphrey program by US government, the project “Comparative Research on Teacher Professional Standards”, initiated by Educational Innovation Center, School of Education Studies, Mongolian State University of Education (MSUE), have been successfully operated.

	Under this project, the needs for Teacher Professional Standard, more specifically for The Standard for Beginning Teachers and international experiences in developing and implementing those standards were deeply analyzed. 

	The aim and real contribution of this Comparative Research were in discovering an internationally shared, common experience of using Teacher Professional Standard as a “tool” to encourage “the hunt” for better education quality and help teachers see the importance of developing themselves. Also the Research grants an opportunity to learn from the international experience that Standards for Beginning Teachers allows teacher candidates who are seeking their teaching licenses to prepare for their future job positions. 

	I believe the broad spectrum of new ideas, experiences, conclusions and guidelines that we benefited from the results of this research will ever direct us to the teacher education innovation.                                   

ТАЛАРХАЛ 

“Багш мэргэжлийн стандартын харьцуулсан судалгаа” төслийн санааг дэмжиж, урам хайрласан АНУ-ын Теннеси мужийн Вандербилтын их сургуулийн Хуберт Х.Хамфрей хөтөлбөрийн захирал, хатагтай Нанси ДиНунзио Дикенс, МУБИС-ийн БоСС-ийн сургуулийн захирал доктор (PhD), проф. Ц.Сумъяа, МУБИС, БШСТТ-ийн эрхлэгч, дэд проф. Ц.Батсуурь нарт чин сэтгэлээсээ баярласнаа илэрхийлье.    

Уг төслийг хэрэгжүүлэх боломж олгосон АНУ-ын засгийн газрын Хуберт Х.Хамфрей хөтөлбөр, МУБИС-ийн захиргаанд гүнээ талархаж байна. 

Асуулга, ярилцлага авах ажлыг зохион байгуулахад гүн туслалцаа үзүүлсэн Орхон, Ховд, Хэнтий, Хөвсгөл, Дорнод аймгийн боловсрол соёлын төвийн бага ангийн сургалт хариуцсан арга зүйчид, судалгаанд хамрагдсан сургуулийн удирдах ажилтнууд, багш нартаа чин сэтгэлээсээ талархаж байна.     

Төсөл хэрэгжсэн анхны өдрөөс бидэнтэй хамтран ажиллаж, үнэ цэнэтэй зөвлөгөө өгсөн “Боловсролын үнэлгээ шинэчлэл” зөвлөх төвийн захирал, доктор (Sc), профессор С.Батхуяг, Монголын боловсролын хамтын ажиллагааны нийгэмлэгийн “Багшийн хөгжил” нэгжийн менежер Н.Нарантуяа, тус нэгжийн ажилтан Г.Цэвэлмаа нарт талархлаа илэрхийлж байна. 

Стандартад суурилсан багш боловсролын шинэчлэлийн төлөө бидэнтэй үйл ажиллагаагаараа нэгдсэн хүн бүрт сайн сайхныг хүсье. 

